
Paub Txog Koj cov Cai

Ib Phau Ntawv Qhia Txog Kev 
Tawm Tsam Qhia thiab Kev Sib Sau 
Ua Ib Pab Ib Pawg

Txoj Cai Hloov Kho Tshiab Thawj Zaug ntawm Teb Chaws 
Meskas Txoj Cai Tswj Fwm tiv thaiv kev ywj pheej ntawm 
kev hais lus thiab txoj cai hauv kev sib sau ua pab ua pawg 
suav nrog txoj cai tawm tsam. Txawm li cas los xij, cov cai 
no kuj tsis paub tias puas yuav muaj qhov txwv.

Cov kev tiv thaiv raws li txoj cai lij choj uas tau muab los 
ntawm Txoj Cai Hloov Kho Tshiab Thawj Zaug yog qhov 
zoo tshaj plaws hauv cov chaw pab cuam pej xeem xws li 
cov tiaj ua si thiab cov chaw ua si pem hauv ntej ntawm cov 
tsev ua hauj lwm ntawm tsoom fwv. Feem ntau lawm koj 
muaj cai hauv kev los hais lus muab tswv yim thiab kev sib 
sau ua pab ua pawg hauv cov chaw no.

Feem ntau lawm koj tsis tuaj yeem thaiv los sis cheem kev 
mus los ntawm lwm tus neeg ntawm txoj kev loj rau sawv 
daws mus los los sis txoj kev taug kev. Dhau ntawv lawm 
koj kuj tseem tsis tuaj yeem thaiv kev nkag mus rau los sis 
cuam tshuam rau kev lag luam ib txwm ntawm ib lub tsev 
twg tau. Feem ntau lawm kev siv cuab yeej tso suab nrov 
hauv kev tawm tsam yam tsis tau txais kev tso cai ntawd 
yog qhov txhaum txoj cai.

Yog tias koj npaj taug kev raws txoj kev tsheb los tawm 
tsam los sis thaiv kev rau neeg taug kev thiab tsheb khiav 
los sis siv cuab yeej tso suab nrov, koj yuav tsum muaj 
daim ntawv tso cai. Rau ntaub ntawv kev paub ntxiv txog 
qhov kev lis hauj lwm no tuaj yeem nrhiav pom tau ntawm: 
cityofmadison.com/specialevents/streetevents/

Cov tswv cuab ntawm tej khoom tuaj yeem tsim cov cai 
ntxiv txog lawv cov khoom los txwv tsis pub muaj kev tawm 
tsam tau, suav nrog kev lo cov paib tsis pub tuaj tawm tsam 
ze ntawv. Txawm hais yuav muaj daim paib lo txwv tsis pub 
nkag rau qhov chaw ntiag tug los xij, tus tswv av tuaj yeem 
thov kom koj tawm mus tau. Yog tias koj thov kom tawm 
mus los sis yog tias thaj av ntawd muaj daim paib lo qhia 
tias tsis pub nkag mus rau hauv thiab koj tsis kam tawm 
mus, koj yuav raug ntes. Yog tias koj npaj yuav tawm tsam 
rau ntawm thaj av muaj tswv ntiag tug lawm, ces thov tiv 
tauj rau tus tswv thaj av ua ntej.

Yog tias MPD Tus Thawj Coj Saib Xyuas Qhov Teeb Meem ntseeg tias muaj 
neeg coob heev uas tau sib sau ua pab ua pawg ua rau raug mob los sis 
puas tsuaj rau tej khoom yog tias tsis tsum kev sib sau ua pab ua pawg 
kiag tam sim ntawd, Tus Thawj Coj Saib Xyuas Qhov Teeb Meem yuav tshaj 
tawm tias yog kev sib sau ua pab ua pawg uas txhaum txoj cai. Qhov no yog 
ib lo lus txhais los ntawm txoj cai lij choj uas peb tau teev hauv qab no. Yog 
tias muaj kev tshaj tawm qhia hais yog muaj kev sib sau ua pab ua pawg 
uas txhaum txoj cai, MPD muaj kev cob qhia thiab cov tswv yim tshwj xeeb 
uas tau hais nyob rau hauv Cov Txheej Txheem Ua Hauj Lwm Raws Tus 
Qauv uas tsim los kom cais cov neeg coob tawm txhob nyob ua ib pawg loj 
txhawm rau kom muaj kev nyab xeeb tshaj plaws. Peb Cov Txheej Txheem 
Ua Hauj Lwm Raws Tus Qauv Kev Tawm Tsam Qhia thiab Kev Sib Sau Ua Ib 
Pab Ib Pawg qhia txog cov ntaub ntawv feem dav txog peb cov kev cob qhia 
thiab cov tswv yim ntawm cov neeg coob muaj nyob hauv oos lais, qhov 
kab txuas yog nyob ntawm no.: cityofmadison.com/police/documents/
sop/DemonstrationsAssemblies.pdf
Xeev Wisconsin Tsab Cai Tshooj 947.06:
Ib qho “kev sib sau ua pab ua pawg tsis raug cai” yog ib qho kev sib sau ua 
pab ua pawg raws li nram qab no:
i.	 Muaj 3 tus neeg ncesaud, thiab
ii.	 Ua rau muaj kev ua nyuaj rau pej xeem raws tej chaw neeg coob uas 

nws ua rau ntseeg tau tias qhov kev sib sau ua pab ua pawg ntawd 
yuav ua rau muaj kev phom sij rau tib neeg los sis puas tsuaj rau tej 
khoom tshwj tsis yog tias tsis tso tseg kev sib sau ua pab ua pawg kiag 
tam sim ntawd.

Cov Cai Lij Choj Tseem Ceeb ntawm Lub Nroog Madison:
Madison Txoj Cai Siv Tshooj. 9.54 piav qhia meej txog hom kev coj cwj pwm 
uas txwv tsis pub ua ntawm txoj kev taug kev yog tsis muaj daim ntawv tso 
cai.

Madison Txoj Cai Siv Tshooj. 10.056 piav qhia meej txog hom kev coj cwj 
pwm txwv tsis pub ua ntawm txoj kev yam tsis muaj daim ntawv tso cai.

Madison Txoj Cai Siv Tshooj. 24.02 piav qhia meej txog kev coj cwj pwm tsis 
tsim nyog uas tsis raug tiv thaiv los ntawn kev hais lus tawm tswv yim.

Madison Txoj Cai Siv Tshooj. 24.04 piav qhia meej txog kev siv cov cuab yeej 
tso suab kom nrov thiab kev ua rau tsis muaj kev thaj yeeb.

Yog koj ua txhaum ib txoj cai los sis txoj cai lij choj twg ntawm lub xeev, koj 
yuav raug tub ceev xwm tiv tauj uas tej zaum yuav suav nrog kev ntes.

Thov nco ntsoov tias lub hom phiaj ntawm Madison Pab Pawg Teeb Tsam 
Cov Koob Tsheej Tshwj Xeeb (SET) yog los tiv thaiv kom muaj kev thaj yeeb 
nyab xeeb rau kev sib sau ua pab ua pawg raws li txoj cai hloov kho tshiab 
thawj zaug ntawm cov tswv cuab hauv zej zog.

Yog tias koj npaj yuav tawm tsam, ces tiv tauj rau SET, thiab peb tuaj yeem 
tham txog qhov kev tawm tsam uas tau npaj tseg thiab cov txheej txheem 
kom tau txais daim ntawv tso cai yog tias tsim nyog.

Qee cov ntaub ntawv ntawm nplooj ntawv no tau hloov kho los ntawm cov 
ntaub ntawv muaj nyob rau ntawm nplooj vev xaib Lub Koom Haum Saib 
Xyuas Pej Xeem Meskas Kev Ywj Pheej (ACLU): aclu.org/know-your-rights/
protesters-rights los ntawm kev sab laj nrog lub chaw ua hauj lwm Kws Lij 
Choj hauv Lub Nroog Madison.


